
	N.01/9-1/19718-2023

	1.Նվազեցվող միջոցառման շրջանակներում իրականացվելիք աշխատանքների համար Երևանի քաղաքապետարանին գումարը (1,563,036.2 հազար դրամ) հատկացվել է ՀՀ 2023թ. պետական բյուջեով նախատեսված ՀՀ կառավարության պահուստային ֆոնդից ՀՀ կառավարության 13.04.2023թ. N 531-Ն որոշմամբ՝ Երևան քաղաքում հանգստի գոտիների և այգիների կառուցման և հիմնանորգման աշխատանքների իրականացման նպատակով: Սակայն Նախագծին կից ներկայացված չեն 21036 մջոցառման գծով առաջարկվող նվազեցման համապատասխան հիմնավորումները (ՀՀ կառավարության հիշյալ որոշման նախագծի քննարկումների ժամանակ այդ աշխատանքները համարվել են առաջնահերթ): Հարկ է նշել, որ այդ միջոցառման գծով ՀՀ կառավարության 31.08.2023թ. N 1468-Ն որոշումով արդեն իսկ նվազեցվել է 111,000.0 հազար դրամ, սույն Նախագծով առաջարկվում է նվազեցնել 620,620.0 հազար դրամ, իսկ 09.10.2023թ. Ձեր N ԳՍ/23.1/30429-2023 գրությամբ ՀՀ ֆինանսների նախարարության քննարկմանը ներկայացված  ՀՀ կառավարության մեկ այլ որոշման նախագծով առաջարկվում է նվազեցնել ևս 153,688.6 հազար դրամ (ընդամենը 885,308.6 հազար դրամ կամ ընդհանուր հատկացումների 56.6%-ը): Այս պարագայում պարզաբանման անհրաժեշտություն ունի, թե արդյոք հիշյալ միջոցառման գծով Նախագծով առաջարկվող նվազեցումը հանդիսանում է տնտեսում, թե այն աշխատանքների չկատարման արդյունք է և արդյոք 2023թ. ընթացքում վերջինիս մասով չի առաջանալու լրացուցիչ ֆինանսական միջոցների պահանջ: Հետևաբար հաշվի առնելով նշվածներն առաջարկում ենք գնահատել մինչև բյուջետային տարվա ավարտը 21036 միջոցառման գծով հնարավոր կարիքները և գնահատման արդյունքներով վերջինիս գծով առաջացող հնարավոր տնտեսումները (այդ թվում նվազեցվող գումարը) ուղղել ՀՀ կառավարության պահուստային ֆոնդ:
	Տեղեկացնում եմ, որ 21036 միջոցառման շրջանակներում նախատեսված շինարարական աշխատանքները ընթանում են, իսկ գումարային տարբերությունը պայմանավորված է դրանց ընթացքի հետ, մասնավորապես, սույն նախագծով առաջարկվում է թողնել նախատեսվող փաստացի շինարարական աշխատանքների չափով ֆինանսական միջոցներ, իսկ արդեն նույն միջոցառման շրջանակներում մնացորդային մասը ներկայացվել է 2024 թվականի բյուջետային հայտի շրջանակներում:
Միաժամանակ նշեմ, որ 2023 թվականին՝ 21036 միջոցառման գծով, հավելյալ ֆինանսական միջոցների կարիք չի առաջանա:

	2․ Ինչ վերաբերվում է Երևանի մետրոպոլիտենի կարիքների համար գումարի հատկացմանը, ապա առաջարկում ենք խնդիրը կարգավորել Երևանի մետրոպոլիտենի միջոցների շրջանակներում (հակառակ պարագայում հարցին անդրադառնալ նման ծախսերի կատարման անհնարինությունը հիմնավորող հաշվարկների և գնահատականների առկայության պարագայում):
	Չի ընդունվել:
Երևանի մետրոպոլիտենին հատկացված միջոցների շրջանակում հնարավոր չէր ներկայացված գնումն ֆինանսավորել, ուստի ելնելով խնդրի հրատապությունից առաջարկվում է այն ֆինանսավորել Երևանի քաղաքապետարանին հատկացված համապատասխան միջոցառման ազատ ֆինանսական միջոցներից:

	3. Միաժամանակ, առաջարկում ենք քննարկել Երևանի մետրոպոլիտենի ենթակառուցվածքների նորոգման աշխատանքները ՀՀ 2024թ. պետական բոյւջեով 1157 ծրագրի 21001 միջոցառման (1,500.0 մլն դրամ) կամ նույն ծրագրի «42003. Եվրոպական ներդրումային բանկի աջակցությամբ իրականացվող Երևանի մետրոպոլիտենի վերակառուցման երկրորդ ծրագրի շրջանակներում ենթավարկի տրամադրում «Երևանի մետրոպոլիտեն» ՓԲԸ-ին» միջոցառման (1,004.2 մլն դրամ) գծով նախատեսված գումարների շրջանակներում իրականացնելու հնարավարությունը՝ ելնելով աշխատանքների իրականացման առաջնահերթություններից:
	Չի ընդունվել:
Ելնելով հրատապությունից առաջարկվում է ընդունել սույն նախագծով ներկայացված վերաբաշխվող ֆինանսավորման աղբյուրր:

	№ 01/9-1/21464-2023


	Ձեր 01.11.2023թ. N ԳՍ/23.1/33444-2023 գրությամբ ներկայացված ««Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություն, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի վերաբերյալ, որով առաջարկվում է ՀՀ 2023թ. պետական բյուջեով 1157 ծրագրի 21036 միջոցառման գծով նախատեսված գումարից 620,620.0 հազար դրամը վերաբաշխել և ուղղել նույն ծրագրի «21001. Երևանի մետրոպոլիտենի ենթակառուցվածքների նորոգում» միջոցառմանը՝ 4300 մետր ռելսերի և թվով 32 հատ անվազույգի ձեռք բերման նպատակով, հայտնում ենք հետևյալը.
Նկատի ունենալով, որ Նախագծի հավելված 7-ում նշված՝ 1157 ծրագրի 21001 միջոցառման շրջանակներում ներառված ապրանքների ձեռք բերման նպատակով գնման ընթացակարգերը  կազմակերպվել են «Կարեն Դեմիրճյանի անվան Երևանի մետրոպոլիտեն» ՓԲԸ-ի կողմից («Գնումների մասին» ՀՀ օրենքի 15-րդ հոդվածի 6-րդ կետի հիմքով), ուստի առաջարկում  ենք  խմբագրել նախագիծը՝ ավելացնելով կետեր՝ հետևյալ բովանդակությամբ.
1.Հաստատել Կարեն Դեմիրճյանի անվան Երևանի մետրոպոլիտենի ենթակառուցվածքների վերանորոգման ծրագրի շրջանակներում 2023 թվականի ընթացքում կազմակերպված ապրանքների մատակարարման համար կնքված պայմանագրերի ցանկը՝ համաձայն սույն որոշման N 8 հավելվածի։
2. Սահմանել, որ սույն որոշման N 8 հավելվածում նշված գնման պայմանագրերով նախատեսված կողմերի իրավունքներն ու պարտականություններն ուժի մեջ դնելու մասին համաձայնագրերը կնքում է Երևանի քաղաքապետարանը:,
- Նախագծի 1-ին և 2-րդ կետերը համարակալելով համապատասխանաբար որպես 3-րդ և 4-րդ կետեր, 
- ավելացնելով N 8 հավելված՝ նշելով պայմանագրերի տվյալները:
Միաժամանակ հայտնում ենք, որ Ազգային ժողովի քննարկմանը ներկայացված ՀՀ 2023թ. պետական բյուջեի նախագծով 1157 ծրագրի 21001 միջոցառման գծով նախատեսված 1,500.0 մլրդ դրամը  պետք է նվազեցվի վերը նշված հատկացման չափով։

	




















1.Ընդունվել է.




2.Ընդունվել է.


- Ընդունվել է.

- Ընդունվել է.

- Ընդունվել է ի գիտություն.

